
IMIYALELO NENGCACISO

1.

2.

Funda le miyalelo ngocoselelo phambi kokuba uphendule imibuzo.

Musa ukuzama ukufunda lonke iphepha loviwo. Funda itheyibhile yesiqulatho
ekwiphepha lesi-4 uze uchonge imibuzo ebuzwe ngoncwadi olufundisiweyo
kulo nyaka. Emva koko, funda le mibuzo wandule ukhethe oza kuyiphendula.

Eli phepha loviwo linamaCANDELO amaTHATHU:

ICANDELO A: ISihobe (30)
ICANDELO B: INoveli/lUncwadiLwemveli (25)
ICANDELO C: IDrama (25)

Phendula imibuzo EMIHLANU iyonke:

Imibuzo EMITHATHU kwiCANDELO A, OMNYE kwiCANDELO B NOMNYE
kwiCANDELO C ngale ndlela ilandelayo:

ICANDELO A: ISIHOBE
IMIBONGO EFUNDISIWEYO - Phendula imibuzo EMIBINI.
UMBONGO ONGAFUNDISWANGA — Ngumbuzo onyanzelekileyo.

ICANDELO B: INOVELI/UNCWADI LWEMVELI
Phendula umbuzo OMNYE.

ICANDELO C: IDRAMA
Phendula umbuzo OMNYE.

UKHETHO LWEMIBUZO KUMACANDELO B (INOVELI/UNCWADI
LWEMVELI) NECANDELO C (IDRAMA)

e Phendula KUPHELA imibuzo ekwinoveli/uncwadi lwemveli nakwidrama
oyifundisiweyo.

e Phendula UMBUZO OSISINCOKO ube mNYE NOMFUTSHANE ube
MNYE.

Xa uphendule UMBUZO OSISINCOKO kwiCANDELO B, unyanzelekile ukuba
uphendule UMBUZO OMFUTSHANE kwiCANDELO C. Xa uphendule
UMBUZO OMFUTSHANE kwiCANDELO B, unyanzelekile ukuba uphendule
UMBUZO OSISINCOKO kwiCANDELO C. Sebenzisa itshekhlisti ukwenza
oku.

UBUDE BEEMPENDULO

e Imibuzo esisincoko yeSihobe kulindeleke ukuba iphendulwe ngamagama
ali-190-240.

e Imibuzo esisincoko yeNoveli/lUncwadi Lwemveli neDrama kulindeleke
ukuba iphendulwe nhgamagama angama-340-390.

e Ubude beempendulo zemibuzo emifutshane buxhomekeke kulwabiwo
lwamangaku. Abaviwa kulindeleke ukuba baphendule ngokuvakalayo
nangokusemxholweni.

Akuvumelekanga ukufotokopa eli phepha Tyhila iphepha

7. Imiyalelo ebhalwe ekugaleni kweCANDELO NGALINYE kulindeleke ukuba
ilandelwe ngocoselelo.
8. Nombola iimpendulo zakho ngokuchanekileyo ulandela imibuzo ekwiphepha
loviwo.
9. Qala ICANDELO NGALINYE kwiphepha ELITSHA.
10. Yaba ixesha ngolu hlobo lulandelayo:

ICANDELO A:  Malunga nama-40 emizuzu
ICANDELO B: Malunga nama-55 emizuzu
ICANDELO C: Malunga nama-55 emizuzu

11. Bhala ngokucocekileyo nangokucacileyo.

Akuvumelekanga ukufotokopa eli phepha Tyhila iphepha

ITHEYIBHILE YESIQULATHO

Le theyibhile yesiqulatho kulindeleke ukuba incedise abafundi bakwazi ukukhetha imibuzo
abaza kuyiphendula khon'ukuze bangafundi iphepha loviwo lonke.

ICANDELO A: ISIHOBE
Imibongo efundisiweyo: Phendula NAYIPHI NA imibuzo EMIBINI.

INANI LOMBUZO uMBUZO AMANQAKU INOMBOLO
YEPHEPHA
1. 'Intliziyo yam' Umbuzo osisincoko 10 6
sombongo
'Umkhosi wemidaka' | Umbuzo omfutshane | 10 |
'Unozakuzaku | Umbuzo omfutshane | 10 |
'Umlambo’ | Umbuzo omfutshane | 10 |
KUNYE
Umbongo ongafundiswanga: UNYANZELEKILE
5. 'Bantwana Bethu!" | Umbuzo omfutshane | 10 | 10

QAPHELA: Phendula umbuzo OMNYE OSISINCOKO nombuzo OMNYE OMFUTSHANE. Xa
uphendule UMBUZO OSISINCOKO SONCWADI kwiCANDELO B, unyanzelekile ukuba uphendule
UMBUZO OMFUTSHANE kwiCANDELO C.

ICANDELO B: INOVELI/UNCWADI LWEMVELI
Phendula umbuzo OMNYE.

6. Inkawu idliw'ilila Umbuzo osisincoko 25 11
soncwadi

Inkawu idliw'ilila | Umbuzo omfutshane | 25 | 11

Nyana Wam! Nyana Wam! Umbuzo osisincoko 25 14
soncwadi

9. Nyana Wam! Nyana Wam! | Umbuzo omfutshane | 25 | 14

10. Ukhozi olumaphiko Umbuzo osisincoko 25 16
soncwadi

11. Ukhozi olumaphiko | Umbuzo omfutshane | 25 | 16

OKANYE

12. Ubuncwane Boncwadi Lwemveli Umbuzo osisincoko 25 18
soncwadi

13. Ubuncwane Boncwadi Lwemveli | Umbuzo omfutshane | 25 | 18

ICANDELO C: IDRAMA
Phendula umbuzo OMNYE.

14. Buzani Kubawo Umbuzo osisincoko 25 20
soncwadi

15. Buzani Kubawo | Umbuzo omfutshane | 25 | 20

16. Indlal'inamanyala Umbuzo osisincoko 25 23
soncwadi

17. Indlalinamanyala | Umbuzo omfutshane | 25 | 23

QAPHELA: KUMACANDELO B no-C, ginisekisa ukuba uphendule umbuzo OMNYE OSISINCOKO
nombuzo OMNYE OMFUTSHANE.
Nceda ungaphenduli imibuzo EMIBINI emide okanye imibuzo EMIBINI emifutshane.

Akuvumelekanga ukufotokopa eli phepha Tyhila iphepha

ITSHEKHLISTI

Kulindeleke ukuba abaviwa bagwalasele itshekhlisti elandelayo ukuginisekisa ukuba
bakhethe imibuzo ngokuchanekileyo.

ICANDELO AMANANI INANI LEMIBUZO TIKISHA
EMIBUZO EPHENDULWAYO | NGASEZANTSI

)

A: ISihobe

(ISihobe esifundisiweyo) 1-4 2

KUNYE

A: ISihobe
(ISihobe esingafundiswanga)

B: INoveli OKANYE Uncwadi
Lwemveli
(Umbuzo osisincoko 6-13 1
soncwadi OKANYE umbuzo
omfutshane)

C: IDrama
(Umbuzo osisincoko
soncwadi OKANYE umbuzo
omfutshane)

14-17 1

QAPHELA: KUMACANDELO B no-C, ginisekisa ukuba uphendule umbuzo OMNYE
OSISINCOKO nombuzo OMNYE OMFUTSHANE.
Nceda ungaphenduli imibuzo EMIBINI emide okanye imibuzo EMIBINI
emifutshane.

Akuvumelekanga ukufotokopa eli phepha Tyhila iphepha

ICANDELO A: ISIHOBE

IMIHOBE YESIXHOSA — B Ngombane

IMIYALELO

e Kweli candelo kubuzwe imibongo nezibongo EZINE ezifundisiweyo nombongo
OMNYE ongafundiswanga.

e Umviwa ulindeleke ukuba aphendule nayiphi na imibuzo EMIBINI ebuzwe
kwimibongo okanye kwizibongo ezifundisiweyo; KUNYE nombuzo omnye
wombongo okanye isibongo esingafundiswanga.

QAPHELA: Umbuzo ongumbongo ongafundiswanga KUNYANZELEKILE ukuba
uwuphendule. Qinisekisa ukuba ukhetha imibuzo EMITHATHU kweli
candelo.

IMIBONGO EFUNDISIWEYO

Phendula NAYIPHI NA imibuzo EMIBINI.

UMBUZO 1: UMBUZO OSISINCOKO SONCWADI

Funda lo mbongo silandelayo, wandule ukuphendula umbuzo olandelayo.

INTLIZIYO YAM - C Ngakula

Intliziyo yam indityhilela izinto ezininzi;

lyandityhola yakuthanda, indisindise kanjalo.

Hayi madoda! Unzima lo mthwalo!

Umkhonto ololwe walubengu, awubinzi

Udale amanxeba afana nawale ntliziyo,

Mhla izanyazanyiswe yadutywa zizilingo,

Eziza ngongcwalazi, ezinzulwini zobusuku nangesifingo-
Okanye ndityholwa ngezinto endingazaziyo.

O~NOOTh WN PR

9 Intliziyo yam lusindiso lwam;

10 Intliziyo yam kukutshabalala kwam;
11  Indikhaphela ezindleleni zobulungisa;
12  Kanti nakwezingendawo iyandisa.

13  Mandiyithini ke le ntliziyo,
14  Xaimkhonza ngolu hlobo umniniyo?

Cazulula izafobe ezikulo mbongo eziphuhlisa umxholo othi intliziyo yingxaki efunekayo.

Impendulo yombuzo osisincoko ngamagama ali-190-240. [10]

Akuvumelekanga ukufotokopa eli phepha Tyhila iphepha

UMBUZO 2: UMBUZO OMFUTSHANE

Funda esi sicatshulwa sombongo silandelayo, wandule ukuphendula imibuzo
elandelayo.

UMKHOSI WEMIDAKA — SEK Mghayi

Phakathi! Phambili!
Phakathi! Phambili!
Mathol' ezala-kulandelwa
Nokhulul" amaFiji,
Nihlangul' amaGala;
Ninced' amaBhisiniya;
Niwajij' amaMijiji,
SingamaBhritani maan,
SingamaBhritan' ephelele!

O©CooO~NOOUITR~WNPE

10  Ifikil'ingom' amadoda!

11 Soyivuma ngemihlali,

12  Sigabel' intaba zeMatopo;

13  NezeSikhalima-njalo,

14  Siyavuma ngemincili:

15 Ingom' ebhombo noganda-ganda;
16 Ingom' esinandile nerhuluwa.

17  Hambani makwedini!

18  Zenibuye kamsinya!

19  Kuba nasekhaya kukh' amaGqubusha.
20  Nibuye nexhoba lomhlaba;

21  Ningalishiy' eleenkomo;

22 Nibuye nodumo nozuko;

23  Nibuye noloyis'oluhle;

24  SingamaBhritani thina,

25  Mabandl' angatshonelwa langa.
26  Ndee ncincilili!

27  Ndee ntshobololo!!!

2.1 Xela okulindeleke kumkhosi wemidaka ngokwesitanza soku-1.

2.2 Caphula ubunggina bokuba lo mkhosi wawumele iBhritani ngebhongo
ngokwesitanza soku-1.

2.3 Tyhila umfanekiso ntelekelelo oziswa ngumaqolo we-16 kwisitanza sesi 2.
2.4 Kubethelela luvo luni ukuphindaphinda igama 'nibuye’ kwisitanza sesi-3?
2.5 Nika imfundiso yalo mbongo.

Akuvumelekanga ukufotokopa eli phepha Tyhila iphepha

(2)

(2)
(2)
(2)

(2)
[10]

UMBUZO 3: UMBUZO OMFUTSHANE

Funda esi sicatshulwa sombongo ulandelayo, wandule ukuphendula
elandelayo.

DBE/2021

imibuzo

UNOZAKUZAKU - ZS Qangule

1 Imbeko nemibuz' emlindeleyo kwelo khaya.

2 Kodwa ke yinkabi yamalanga' ekad ' inetha.

3 Indlel' ayaziwa mntu kodw' umhambi wayo,

4 Kuthenjwe yena ngasemv' ujongiwe ngaphambili.

5 linyawo zakhe ziluvil' uthuli Iwendlela,

6 Nentloko yakh' ulophu lwasehlotyeni.

7 Izithuko zakhe ziviwe ngamathafa, nemimango,

8 Ngasemva kwenkomo eziya kulobola.

9 Lo mf' akamntwana kodwa akaxhego,

10  lzicithi ziwubonile umtsi wakh' edlula.

11  Lithemb' elingafuni kudanisa mntu,

12  Isigalo ndawonye nesiphelo sendaba nguye.

13  Wofika k' emzin' ubone nawe,

14  Ukuba kwaza kwafika mntu kulo mzi,

15 Wofumana zilaph' ezishushu nezibandayo,

16  Ukubon' ukuzola nokuhlonipheka komzi.

3.1 Xela ukuba ulindelwe yintoni uNozakuzaku apho aya khona ngokwesitanza
soku-1.

3.2 Caphula ubunggina bokuba unozakuzaku ubehamba ngeenyawo kwisitanza
sesi-2.

3.3 Tyhila umfanekiso ntelekelelo oziswa hgumgolo we-9.

3.4 Ibethelela luvo luni imbongi ngomaolo wesi-127?

3.5 Nika imfundiso yalo mbongo.

Akuvumelekanga ukufotokopa eli phepha

Tyhila iphepha

(@)

(2)
(2)
(2)

(2)
[10]

UMBUZO 4: UMBUZO OMFUTSHANE

Funda esi

elandelayo.

sicatshulwa sombongo silandelayo,

wandule ukuphendula

DBE/2021

imibuzo

UMLAMBO - JJR Jolobe

1 Sebesela apha

2 Bonke, baneliswe

3 Abanxaniweyo bayo le mimandla.

4 Abahlambi kum na.

5 Bacoceke gqgathu,

6 Boshum' abangcolileyo bezi ntlambo?

7 Kanti akusoze

8 Ubone kuncipha

9 Nakungcola kwami kukuhlamba oko;

10  Waye ungasoze

11  Ubone kudinwa

12 Kukwenz' ubulungisa, yonk' imihla le.

13  Kanti ndikwaphambukela

14  Nasemasimini,

15  Ndinike ubomi kwizilimo ezo;

16  Ndimke ziphilile

17  Sezincumancuma,

18 Ndihambe indlela ebulolo yam.

4.1 Xela uncedo lomlambo ngokwesitanza soku-1.

4.2 Caphula ubunggina bokuba umlambo awupheli nokuba uyasetyenziswa
kwisitanza sesi-2.

4.3 Tyhila umfanekiso ntelekelelo oziswa ngumqolo we-17.

4.4 Ibethelela luvo luni imbongi ngomaqolo we-15 ukuya kul6?

4.5 Nika imfundiso yalo mbongo.

KUNYE

Akuvumelekanga ukufotokopa eli phepha

Tyhila iphepha

(@)

(2)
(2)
(2)

(2)
[10]

UMBONGO ONGAFUNDISWANGA (UNYANZELEKILE UKUBA UPHENDULWE)
UMBUZO 5: UMBUZO OMFUTSHANE

Funda esi sicatshulwa sombongo silandelayo, wandule ukuphendula imibuzo
elandelayo.

BANTWANA BETHU! — IV Mtamzeli

1  Bayilwa ngebhongo nochulumanco,

2 lintliziyo zinethemba nolonwabo.

3  Bayilwa ngentswelo yolwazi,

4 Umphefuml'uxhalabile lixhala.

5  Ziimveku ziintsan' a' kho mahluko.

6  Ubudala ngumsantsa wobukhulu.

7  Ngapha luyilo, ngapha kungazi.

8 Impatho idal' umsantsa.

9 Isondlo lubisi kwaneencindi

10 Isondlo ngamabona- kwenziwe,

11 lling' alicetywanga liqutyulwe.

12 Owesondl izidlele zigrebhelele,

13 Elambil' uyakhal' akancwini.

14 Mawethu ndiyakhal' a' kho hlaba;

15 Ndiyabhong' andinazigxala;

16 Intulula-mbono liliso.

17 Ndakujong' a' kho kuchulumanca.

18 Ndikhangela ngovakalelo.

19 Ndigixe lusizi novelwano.

20 Masigaphel' ukukhula kotyani,

21 Kwiindidi-ntlobo zemihlaba,

22 Kwiintlobo-ndidi zemo zezulu.

23 Umhl' umhlaba luthekezelo;

24 Enkangala lungcokocho;

25 Usiw' umbethe, luphinyelo.

26 Isiseko sesekhaya.

27 Kuvel inggond' ephaphileyo

28 Kumzimb'ophilileyo.

29 Luphel' ugevezelo lokuthi,

30 'Bantwana Bethu'!

51 Caphula imigolo emiBINI kwisitanza soku-1 ethetha ukuba abantwana
babenza abantwana bengenalwazi ngale nto bayenzayo.

5.2 Chaza into eyenza impatho idale umsantsa phakathi kwabantwana
ngokwesitanza sesi-2.

5.3 Chonga imigolo ibeMIBINI ebonisa ukuba imbongi ayonwabanga okanye
ikhathazekile kwisitanza sesi-3.

54 Caphula uphindaphindo olukwisitanza sesi-4 uxele ukuba lubizwa njani.

5.5 Cacisa umyalezo oziswa kukusetyenziswa kophawu lokukhuza olukwisihloko

Akuvumelekanga ukufotokopa eli phepha

nakumgqolo wokuggibela walo mbongo.

AMANQAKU ECANDELO A:

Tyhila iphepha

(2)
(2)

(2)
(2)

(2)
[10]

ICANDELO B: INOVELI/UNCWADI LWEMVELI
IMIYALELO

e Kweli candelo kubuzwe iiNoveli ezintathu noNcwadi Lwemveli.

e Khetha imibuzo kwiNoveli oyifundisiweyo okanye kuNcwadi Lwemveli.

e KwiNoveli ngaNYE kubuzwe imibuzo emiBINI, OSISINCOKO SONCWADI
NOMBUZO OMFUTSHANE nakuNcwadi Lwemveli, ukususela kumbuzo 6 ukuya
kumbuzo 13.

e Khetha umbuzo ube mNYE uwuphendule.

QAPHELA: Xa ukhethe umbuzo OSISINCOKO SONCWADI kwiCandelo B
(kwiNoveli/kuNcwadi Lwemveli). KUNYANZELEKILE ukuba ukhethe
umbuzo OMFUTSHANE kwiCandelo C (kwidrama).

Xa ukhethe umbuzo OMFUTSHANE kwiCandelo B (kwiNoveli/kuNcwadi
Lwemveli) KUNYANZELEKILE ukuba ukhethe umbuzo OSISINCOKO
SONCWADI kwiCandelo C (kwidrama).

UMBUZO 6: UMBUZO OSISINCOKO SONCWADI

INKAWU IDLIW'ILILA - S Kula

Bonisa ukuba impumelelo kaMapheza kule noveli ibe sisighamo sokuzinikela kwakhe.
Ubude bempendulo ecwangciswe ngokukuko mabube ngamagama angama-340-390.
UMBUZO 7: UMBUZO OMFUTSHANE

INKAWU IDLIW'ILILA — S Kula

Funda ezi zicatshulwa zoncwadi zilandelayo, wandule ukuphendula imibuzo
elandelayo.

ISICATSHULWA A

[25]

UBUSUKU BABUSE BUKHATHULE UKUVUSWA KWAKHE kukuhlahlamba
kukanomyayi wakhe uThantaswa Ntlontlo. Emva kokuthetha nalowo wayemfowunele,
ucofe ngokungxama inombolo awayeyifuna kunomyayi wakhe, emva koko wamamela
ephefumlela phezulu kukothuka. Wathi akukhala kwelinye icala, watshintsha indlela
awayehleli ngayo elindele ukuva umntu omphendulayo. 'Halowu, Thanti," uphendule
watsho uMfuneko Mnenga owayefowunelwa kwelinye icala.

‘Mfuneko, abafana bawughube ngempumelelo umsebenzi ebesibasingathise wona.
Bamgwintile uMsindisi, umzimba wakhe bawushiya emotweni yakhe kufutshane neliya
hlathi laseBika. Sebenza njengepolisa elive umkhondo ke ngoku, sithandwa sam.’
Wathi akuggiba ukutsho uThantaswa, wazilahlela phezu kwebhedi, unomyayi wakhe
usesendlebeni, walila kabuhlungu.

'‘Kulungile ndivile," utsho exhuma kwangoko ebhedini uMfuneko njengoko wayesele
elele ukufumana kwakhe loo fowuni. Akuggiba ukuthetha noThantaswa efowunini,
uMfuneko utsibele ibhulukhwe yakhe kunye nesikipa. Emva kokunxiba uthathe
izitshixo zemoto yakhe, emva koko waya kuphuma ngomnyango ekhawulezile.
Ughube imoto yakhe wehla ngendlela eya ngaseMazepha Bay kuCentane. Uthe
engekahambi mgama mde, wabe sele eyibonela kufuphi imoto kaMsindisi ithiwe nyha
apha ecaleni kwendlela, ikrobe phezu komjelo wamanzi.

10

15

Akuvumelekanga ukufotokopa eli phepha Tyhila iphepha

Waba ngumntu wokugala ukufika apho. Ufike kuloo ndawo wayimisa imoto yakhe
emva kwaleyo inomntu odutyulweyo. Phambi kokuba aphume kweyakhe imoto uqgale
wabheka-bheka.

20

7.1 Xela iindawo zaseGcuwa zibeNTATHU ekughubeke kuzo ulwaphulo mthetho
kule noveli.

7.2 Chaza ukuba umbalisi ukuveza njani ukubandakanyeka kukaMfuneko
ekubulaweni kukaMsindisi.

7.3 Xela ukuba isicatshulwa simtyhila njengomlinganiswa onesimo esinjani
uMfuneko. Xhasa impendulo yakho.

7.4 Chaza into emangalisayo koku kulila kabuhlungu kukaThantaswa
kukwisicatshulwa.

7.5 Khankanya isenzo sikaMfuneko onokunggina ngaso ukuba unamava
okuphazamisana nobunggina betyala lokubulala.

7.6 Xela ezinye iziganeko eziTHATHU ezenzeke ngobusuku kule noveli.
KUNYE

ISICATSHULWA B

3)

(2)

(2)

(2)

(1)
3)

Intle le nto uyenzayo, Hlumisa mntwan'am," watsho uMfundisi Ngwane ukuphuma
kwenkonzo ngaloo mini. UThantaswa wayemi ecaleni kwemoto yakhe nabazali
bakaMsindisi bobabini. 'Unyanisile Mfundisi kuba usathana ungena lula phakathi
kwabantu abangamaziyo uThixo. Oyena mntu undikhathazayo nguMsindisi ongafuni
nokuyibona oku into edibene nenkonzo,” wanggina watsho uMamNgwevu
echulumancile naye. 'Umntu akanyanzelwa kaloku Zulu, uMsindisi ngokuginisekileyo
useza kuwa akuyibona inkosikazi yakhe ukuba izimisele ekusebenzeleni iNkosi. Uza
kubona ngotshintsho apha kuyo ukuba uThixo uyasebenza,’ watsho esithi ghuzu
ghuzu ehleka uMfundisi Ngwane. Bahlukana uThantaswa onwabe ngendlela
engathethekiyo akuva enconywa nangunyawontle.

Ngaloo mhla uThantaswa wawubamba ngokwakhe umthandazo wangokuhlwa ekhaya.
Wavakalelwa utata kaMsindisi, uMonde akuva indlela awayezityanda ngayo igila
kuThixo. Kaloku intombi enkulu yayithandaza de ilile, iphalaza intlungu yayo
yokuvumela ukusetyenziswa ngusathana ofuna ukuyahlula negabane layo eliphiwe
nguYe. Waye wacela nokuba iNkosi ibabeke ukuze kudane usathana.

Eyona nto eyahlaba kakhulu abantu abadala ezintliziyweni zabo kukumva ecela
umntwana okomkhonzi kaThixo, uHana waseBhayibhileni. Illanga lalisiya kuthi sithe
ngaphaya kweentaba ukufika kwakhe elokishini ngemini elandelayo uThantaswa.
Wafika uMsindisi esandula ukungena evela emsebenzini. Wambalisela ngobumnandi
basekhaya njengesighelo kunye nokunconywa kwakhe ngumfundisi Ngwane.

7.7 Yintoni le intle ayenzayo uThantaswa anconywa ngayo ngumfundisi?

7.8 Khankanya izohlwayo eziTHATHU azifumeneyo uThantaswa ngokuthanda
imali.

Akuvumelekanga ukufotokopa eli phepha Tyhila iphepha

(1)

3)

7.9 Chaza amatyeli amaBINI akule noveli apho kugagambe ukusebenzisa

gwenxa umthandazo kukaThantaswa.

7.10 Xela udidi lomfanekiso nggondweni obhalwe ngqindilili? Xhasa impendulo

yakho.

7.11 Xela isafobe esikrwelelwe umgca ngaphantsi. Xhasa impendulo yakho.

7.12 Nika umxholo wale noveli.

Akuvumelekanga ukufotokopa eli phepha

Tyhila iphepha

(2)

(2)
(2)

(2)
[25]


https://www.teachme2.com/matric

IsiXhosa Ulwimi Lwasekhaya (HL)/P2 14 DBE/2021
SCINSC

UMBUZO 8: UMBUZO OSISINCOKO SONCWADI

NYANA WAM! NYANA WAM! = WK Tamsanga

Bonisa ukuba impumelelo kaMangaliso kule noveli ibe sisighamo sokuzinikela kwakhe.

Ubude bempendulo ecwangciswe ngokukuko mabube ngamagama angama-340-390. [25]
UMBUZO 9: UMBUZO OMFUTSHANE

NYANA WAM! NYANA WAM! — WK Tamsanga

Funda ezi zicatshulwa zoncwadi zilandelayo, wandule ukuphendula imibuzo
elandelayo.

ISICATSHULWA C

Bangenelela bonke abantu ababesemotweni engomeni batsho ngentlokomo eyatsho
wathabatha unyawo uThole ukukhala, suka wanga ngumntu lo ungenwe lugezo.
Kwathi kuba kuloo ndlela ivelela iNciba saye sibalasele isikhalo. Kuthe kulapho woyika
umghubi wemoto wavakala esithi, 'Hayi madoda khanizame ukumthuthuzela, ngolu
hlobo uza kundibizela amahashe ndingenambona, akuyi kulunga siyiwele iNciba 5
esenza esi simbonono uya kusenzela umkhoka kooNonggayi.'

Kwanyanzeleka ukuba mayikhe imiswe imoto kuzanywe ukuba athuthuzelwe kunzima
umntu engavumi kuzola, kwade ekuggibeleni wabonakala esoyisakala elala. Elele
njalo wamana ukuhlala ahlale atsho ngesibuhlungu isinggala. Wayesithi akusitsho

esi singgala ahleke ade agikileke uThemba umve esithi, 'Kungani na mphefumlo ukuba 10
uxhalabe ungabi nakuzola?' Ukuba kukho umntu owayegagadekile ebantwini
andikholwa ukuba ukho owayefana noThemba.

Lo mntu eqaqadekile nje uyasazi isiBhalo, uthetha kube kabini acaphule kuso. Hayi
khona ngaloo mini wayengathi umbona ntoni na nje uThole. Elele njalo wayehlala
ahlale amana ukusuka amadlu amwe ngentsini umve esithi, 'Unakho na ukuhamba 15
emalahleni uze ungatshi? Unakho na ukusela utywala mhlobo wam uze unganxili?'
Elele njalo umfo wasemaKwayini kwabakho amaxesha okuba ububone ubuso bakhe
buzele luncumo engathi ujonge uThemba uyathetha ngentliziyo.

9.1 Xela amagama eendawo eziINTATHU agagambe kuzo ngentshumayelo
uThole. 3)

9.2 Chaza ukuba umbalisi ukuveze njani ukuvuseleleka kwesazela sikaThole
sokuba ngumfundisi kwesi sicatshulwa. (2)

9.3 Xela ukuba esi sicatshulwa simtyhila njengomlinganiswa osimo sinjani
uThemba. Xhasa impendulo yakho. (2)

9.4 Chaza le nto imangalisayo koku kulila kabuhlungu kukaThole kuxelwe
kwisicatshulwa. (2)

9.5 Khankanya isenzo sikaThemba onokunggina ngaso ukuba ulitshijolo. (2)

9.6 Xela ezinye iziganeko eziTHATHU ezenzeke ebusuku kule noveli. (3)

KUNYE

Akuvumelekanga ukufotokopa eli phepha Tyhila iphepha

ISICATSHULWA D

Ulonwabo olwalukwaBhungalipheli ngalo mini yayilolungathethekiyo Izifundiswa
ziyigibisele imithika yazo yeemfundo ezinemisila zinggonge uMangaliso etsho
ngezimbeje-mbeje  zobunzulu-lwazi. Belapho  oonyawo-ntle  beloMzantsi
bezokuzimasa itheko lomnye unyawo-ntle. Zawa iintetho zivela kwiingwevu
zeGcuwa ziyala unyana wazo, zathetha izifundiswa ziyala esinye isifundiswa
ngemfundo yaso esithe sayifumana: sathetha isifundisi siyala omnye umfundisi
ukuba abuphathe kakuhle ubufundisi anyulelwe bona nguThixo. Wathetha uFikizolo
notitshala uZolile bada balila. Bebulanda ubomi bonyana wabo kwelo Zazulwana:
Wavuya umntu waseZazulwana ngaloo mini, bonke ababemazi ukukhula kwakhe xa
ngoku sebedibana naye enguchwenene womfundisi bebamba ongezantsi,
beghwaba izandla bethetha besithi, 'Inene izinto ziyenzeka;' bezidla kangaka
ngoMangaliso njengomntwana wabo besithi kumhla zekuphume umfundisi
eZazulwana. Ukuba ngaba ukho umntu owakha wathandwa waxatyiswa ngabantu
baseZazulwana andikholwa ukuba ukho owakha wafana noMangaliso ndaye
ndingakholwa ukuba woza abekho. Eyokuba ngowakuCentane wawungayazi
wedwa, ndaye ndijongile babengakudla ngamazinyo ukhe wayiphatha leyo. Emva
kwezo ziyunguma wawuqgala umsebenzi wakhe wobufundisi uMangaliso
ngenyamekokazi enkulu.

Wawugala nomsebenzi wokwakha umzi wakowabo osighamo yaba lelo bhotwekazi
lendlu ngathi 'yinkumba yabanyepha'. Sesikhe salikhankanya ngabula maGcalekakazi.
Indima kaFikizolo ekwakhiweni kwalo mzi yengathethekiyo. Emva kweso siyunguma
walukhulula  usapho lukaKhohlela  ekhephula isipani sonke  ebuhlanti

kwanezisengwayo.

9.7 Yintoni le yayizisa ulonwabo kwaBhungalipheli?

9.8 Nggina ngeengongoma eziNTATHU ngokwale noveli uluvo lokuba ukuzalwa

ngabantu ababomvu akusosithintelo kwimpumelelo yomntu.

9.9 Chaza ukuba kugagambisa ntoni ngabantu baseZazulwana ukuvuyela kwabo

impumelelo kaThole ngokwesi sicatshulwa.

9.10 Xela udidi lomfanekiso nggondweni obhalwe ngqindilili kwesi sicatshulwa.

Xhasa impendulo yakho.
9.11 Xela isafobe esikrwelelwe umgca ngaphantsi. Xhasa impendulo yakho.

9.12 Nika umxholo wale noveli.

Akuvumelekanga ukufotokopa eli phepha Tyhila iphepha

(1)

3)

(2)

(2)
(2)

(2)

UMBUZO 10: UMBUZO OSISINCOKO SONCWADI
UKHOZI OLUMAPHIKO — N Saule

Bonisa ukuba impumelelo kaMfazwe ibe sisighamo sokuzinikela kwakhe.

Ubude bempendulo ecwangciswe ngokukuko mabube ngamagama angama-340-390. [25]
UMBUZO 11: UMBUZO OMFUTSHANE

UKHOZI OLUMAPHIKO - N Saule

Funda ezi zicatshulwa zoncwadi zilandelayo, wandule ukuphendula imibuzo
elandelayo.

ISICATSHULWA E

Umfo ondiliseke nongathi unxanelwe ukunceda ngalo lonke ixesha, umntu ohlonitshwe
nayimveku esebeleni, yinkunzi yempimpi! UMnumzana Ntsipho, linene eliwadlula onke
amanene enginggi yam, isipotsololo somfo esiyiNggonyela yezemidlalo, indoda ekuthi
kusisa uve kusithiwa intinge yaya ekuthini iyokuhlangana nezikhulu zemidlalo kweli,
umfo okhe anyamalale iintsuku, athi apho athe ggi khona umve encokola ngeMelika 5
enkulu ebethe gxada kuyo, uxakwe ukuba le mali ingaka azula ngayo esithubeni
uyithatha phi na, kanti naye yenkulu impimpi. UNtsipho lo ngulo kaloku wada waza
kundimela eYunivesithi, kunzima kutata ukuhlawula imali yokugqgibela yonyaka lada eliya
bhulu uNkomiyahlaba lavuma ukuthenga laa nkatyana yakhe yenkomo ukuze ke
ihlawuleke imali yam yesikolo. 10

Ndada ndaya kungena kwimoto eyayimise phantsi komthi, inggondo yam ijikeleza
okwenja ilega umsila wayo. Emotweni kwakusele kukho abafo ababini, omnyama
ngasemva, homnye omhlophe emva kwevili. Ndangena ngasemva ngelixa umkhaphi
wam esiya kujikela ngaphambili.

Ndandisendifunge ndagqgiba ukuba imeko elolu hlobo andisokuze ndiyixolele, bona 15
uNdlela noNtsipho kwakuza kwaziwa. Ngokungathi uyifundile inggondo yam lo mfo
wasemazini, yathi ukuba ihambe imoto wanelizwi alithethayo.

'Into eza kukunceda kuyo yonke le meko Mfazwe mfo wam, kukuvala phezulu ungabe
uthetha yonke into le.'

11.1 Xela amagama eendawo zibeNTATHU abethwe kuzo uMfazwe. (3)
11.2 Chaza ukuba umbalisi ubuveza njani ubungcothoza bukaNtsipho. (2)

11.3 Xela ukuba le noveli imtyhila njengomlinganiswa osimo sinjani uMfundisi
uHlathi. Xhasa impendulo yakho. (2)

114 Chaza le nto imangalisayo kule mali ininzi kaNtsipho ixelwe kwisicatshulwa. (2)

115 Khankanya isenzo sikaMfazwe onokunggina ngaso ukuba unamava
kwezomzabalazo. 1)

11.6 Xela ezinye iziganeko eziTHATHU ezenzeke ngobusuku kule noveli. (3)

KUNYE

Akuvumelekanga ukufotokopa eli phepha Tyhila iphepha

ISICATSHULWA F

Kwaba ngathi kuggabhuke ithumbu. Waxuxuzela wonke uMzantsi Afrika, laghughumba
elaseAfrika, lanxakama lonke elimiweyo. Isikhalo nesijwili sasisinye, liwile, liwile
ighawe lamaghawe, igorha kumagorha alwela inkululeko, uMpondombini eleenkobe,
uKK elibizwa ngabantwana, iTshawe. Zaziphokoka iindaba zivela macala onke,
lighuma lonke ilizwe.

Lakuvakala udaba lokusweleka kukaKK ngokuzixhoma ngomkhono webhrukhwe,
endaweni yokuba abantu bazile basuka baba nomsindo besithi xoka, akazibulelanga
ugetyengiwe. Loo nto yakhatshwa lughankqgalazo olwavusa ughushululu olwaxaka
nabaphembi bodushe. Abantu babefunge bamunca iintupha besithi kufe owokuggqibela.

Lwaphuma ezandleni uluntu, zaba zizantanta izinja zomthetho, kuba kwanganqgaza
umlilo kuyo yonke indawo. Izighu zabantu eziphuma kwiinkonzo zokukhumbula igorha
uKK zawukhuphela umsindo kuyo yonke into ebizwa ngorhulumente okanye
enxulumene namagwangga. Abantu abahamba ngeenqwelo zasemisebenzini, baba
ngamaxhoba okugala. Ezo nqwelo zafakwa umlilo. IFunda isikolo sam
ekwakusekuthiwe sivaliwe kakade, kwavukwa ngenye imini siluthuthu. Amapolisa
ahlala ezilokishini wona neentsapho zawo asinda ngokulambisa ukuba angatshiselwa
ezindlwini zawo. Abaleka abhaca akwaziwa nalapho ayokutshona khona. Zavakala
mva ezokuba agcinwe ngoowabo.

Kwelasentla kwisixekokazi esikhulu saseGoli, apho uKK wayegqgityelwe evalelwe
khona, izihlwele zabantu zenza umngcelele zafunza esikhululweni samapolisa
ziyokuwaxelela ukuba makavuse uKK. Othethayo uthi abantu bacela ukuthetha
nenggonyela yesikhululo.

11.7 Yintoni le ibangela isijwili kwihlabathi ngokwesi sicatshulwa?

11.8 Khankanya izenzo eziTHATHU ezityhila abahlali bakwaQaka babesele
bekruqukile yimpatho karhulumente wengcinezelo.

11.9 Chaza ixesha ngokwembali yoMzantsi Afrika eligaganjiswe kwisicatshulwa.
Xhasa impendulo yakho.

11.10 Xela udidi lomfanekiso nggondweni obhalwe ngqindilili. Xhasa impendulo
yakho.

11.11 Xela isafobe esikrwelelwe umgca ngaphantsi. Xhasa impendulo yakho.

11.12 Nika umxholo wale noveli.

OKANYE

Akuvumelekanga ukufotokopa eli phepha Tyhila iphepha

3)

(2)

(2)
(2)

UNCWADI LWEMVELI
UMBUZO 12: UMBUZO OSISINCOKO SONCWADI
UBUNCWANE BONCWADI LWEMVELI — MMI Swana nabanye

Bonisa ukuba impumelelo kaGxuluwe kwimbali ethi uGxuluwe nabathwa nekaSteve
Biko kwisibongo esithi, 'Enkosi Steve Biko' ibe sisighamo sokuzinikela kwabo.

Ubude bempendulo ecwangciswe ngokukuko mabube ngamagama angama-340-390.
UMBUZO 13: UMBUZO OMFUTSHANE
UBUNCWANE BONCWADI LWEMVELI - MMI Swana nabanye

Funda ezi zicatshulwa zoncwadi zilandelayo, wandule ukuphendula imibuzo
elandelayo.

ISICATSHULWA G

[25]

IMBALI KANXELE

Ithi imbali kwathi kwakumka uMfundisi uNyengane kumhlaba wamaXhosa kwavela
uNxele kwilali yaseMgwangga kumhlaba kaKumkani uNdlambe nowafika esithi
uhambisa obekuthethwa nguNyengane, phofu bekho ababeyithandabuza loo ntetho
yakhe. Ubedla ngokuthi xa efundisa abantu uNxele, athi iinkosi zimbini zaye zihlala
emanzini. Kwezi nkosi enye yazo yayinguTayi ngeli xesha enye inguDalidephu.
Ubebethelela ukuba abantu bakwaNdlambe xa bewela umlambo banqule ngokubulisa
besithi, Al Tayi! Al Dalidephu! Lo yayingummiselo awubekela abalandeli bakhe.
Ebenemiqgathango ayibekela uluntu lwakhe umfo kaGwala lo esithi abantu mabayeke
ukuthakatha, balahle ubuthi, bayeke ukukrexeza.

Ingulowo nalowo makabule echaza konke okubi nokuyinkohlakalo awakha wakwenza
amadoda nabafazi babula, ngokulandela lo myalelo. UNxele, uMCwerha uthe akubona
ukuba uyalandelwa kwiintshumayelo zakhe wavela nesithembiso esitsha sokuba
ababhubhayo baya kuvuka bonke ekufeni bephuma kulwandle lwakwaGompo. Kodwa
wona amaNgqgika aya kuba ziinkuni, iimbovane, amawa kuba asoloko enezandla
ezixhaphe igazi.

AmaRharhabe avakala esithi kungokuba kutheni na le nto ezi zinto zithethwe ngulo
kaGwala; engokabani kakade yena? Ingaba aphi na amaphakathi akwaNdlambe
angamaJwarha, amaCirha kunye namaNtakwenda. Alikhuphe lapoga amaRharhabe
ukuba uNxele makade avunywe ukuze kucace eyona nto aza kuba yiyo. Ngokwenene
wavunywa ngamawabo wasiwa ecamagwini ngeenkomo ezimdaka, ezilubhelu
nezimnyama kodwa zabe isininzi sazo izezimnyama nezilubhelu. AmaNggika
namaGcaleka awuzimasa lo mcimbi ngelokoyika ukujika abe ziinkuni, iimbovane
namawa. Kananjalo ayesoyika ukumka noghwithela lomoya njengoko wayethethile
uNxele esithi basisizwe esiya kuba lixhoba loghwithela. Ahamba enqula, ekhahlela
kuyo yonke imilanjana ekhala ngo- 'A! Tayi!, A! Dalidephu!" bephatha kubonga besithi:
UQweqwedu phezulu, umkhonto awungeni.

Iqutu likaTayi,

Inkonjan' emnyama edlala emafini;

Iqutu elimgxade.

Uthe ofuna ikhubalo wabalekela khona ukuze naxa kududuma izulu anqule enjenje,
‘Ta zulu likaTayi!" Oku ebekutsho kuba eligxotha.

13.1 Xela imigathango ibemiTHATHU awayeyibekela uluntu umfo kaGwala.

13.2 Chaza ukuba umbalisi uwaveza njani amaGcaleka njengabantu

abaneenkolelo kwisicatshulwa.

13.3 Xela ukuba isicatshulwa simtyhila njengomlinganiswa osimo sinjani uNxele.

Xhasa impendulo yakho.

13.4 Chaza into emangalisayo kule ntetho kaNxele yokuba ababhubhayo baya

kuvuka bonke ekufeni bephuma kulwandle lwakwaGompo.

135 Khankanya isenzo samaNggika namaGcaleka onokunggina ngaso ukuba

azithathela ingqgalelo izoyikiso zikaNxele.

13.6 Xela isaci esisukela kule mbali. Xhasa impendulo yakho ngokwentsingiselo

yaso.
13.7 Nika umxholo wale mbali.

KUNYE
ISICATSHULWA H

UKUMKANIKAZI NOLIZWE SANDILE (EZINGOBUKHOSI) — M Mbambo

1 Al Nolizwe!

2 A! Nolizwe!

3 Liwasakazi leenkomo zakuloNyawuza.

4 Incokazi kumathol' eenkunzi zasemaMpondweni.
5 NguMalusi wamathol' esirhorho kwaRharhabe.
6 UMval'ovalel'ezimaphece nezimaxhaka.

7 Imvu ebuso bulubisi, amazwi abubusi.

8 Uyavuy'uNolwandle unomolokazana.

9 Al Nolizwe!

10  A!Nolizwe!

11  Nguwongama wokugagamel' amaRharhabe.
12  UMaxway' ibhozo namhl angazukudla nyama.
13  Nolizwe siyalez' amathol' ogaga kuwe,

14  Wakukhumbul' isiwangangubo sakuloMbombo.
15 Uz ubhalel' edolwen' utampishe ngozwane.

16  Usayine ngoxhongo iza kubuy' impendulo.

17 Al Nolizwe!

18  Ncincilili!

13.8 Chaza umnombo kaNolizwe ngokwalo mbongo.
13.9 Xela isafobe esikrwelelwe umgca ngaphantsi. Xhasa impendulo yakho.

13.10 Nika intsingiselo yomqolo wesi-7.

13.11 Xela udidi lomfanekiso nggondweni obhalwe nggqindilili. Xhasa impendulo

yakho.

13.12 Nika iimpawu zesibongo eziMBINI ezikwesi sicatshulwa sombongo.

AMANQAKU ECANDELO B:

Akuvumelekanga ukufotokopa eli phepha Tyhila iphepha

ICANDELO C: IDRAMA
IMIYALELO

e Kweli candelo kubuzwe imibuzo kwiiDrama ezimbini, ukusukela kumbuzo 14 ukuya
kumbuzo 17.

e KwiDrama ngaNYE kubuzwe imibuzo EMIBINI; OSISINCOKO SONCWADI kunye
NOMBUZO OMFUTSHANE.

e Khetha umbuzo ube mNYE uwuphendule.

QAPHELA: Xa ukhethe umbuzo OSISINCOKO SONCWADI kwiCANDELO B
(kwiNoveli/kuNcwadi Lwemveli) KUNYANZELEKILE ukuba ukhethe
umbuzo OMFUTSHANE kwiCANDELO C (kwiDrama).

Xa ukhethe umbuzo OMFUTSHANE kwiCANDELO B
(kwiNoveli/kuNcwadi Lwemveli) KUNYANZELEKILE ukuba ukhethe
umbuzo OSISINCOKO SONCWADI kwiCANDELO C (kwiDrama).

UMBUZO 14: UMBUZO OSISINCOKO SONCWADI
BUZANI KUBAWO - WK Tamsanqa

Ukunyanzeliswa kwesiko kunezighamo ezibi. Nggina olu luvo ngokubhekisele
kuNomaMpondomise noThobeka.

Ubude bempendulo ecwangciswe ngokukuko mabube ngamagama angama-340-390.
UMBUZO 15: UMBUZO OMFUTSHANE
BUZANI KUBAWO - WK Tamsanga

Funda ezi zicatshulwa zoncwadi zilandelayo, wandule ukuphendula imibuzo
elandelayo.

ISICATSHULWA |

[25]

NYANISO: lyamangalisa loo ndawo Langa yokuthi kanti umzi waseMaBheleni
awunakusinika zwi ngenxa yokuba abantwana bengazani. Thina
ubukho bethu apha sikho njengabazali bomfana, sazi umazi
waseMaBheleni; size kubazali asizanga ntombini, koko ke size
ngayo. Thina maHlubi sikholiwe ngumzi waseMaBheleni njengomzi
esiwaziyo. Ngaphezu koko, sikholiwe yintombi yenu, kuba ukuba
besingakholwanga,ngesingekho apha namhlanje. Qondani le nto ke
lo mfazi simfunayo ngumfazi wamaHIubi. Lilonke ke ndithi MaBhele
silapha; kwaye silapha nje size kucela ubulawu kuni.

MACEBO: Xa nitshoyo ke Rhadebe nisithi anizanga ntombini nize kuthi,
nithetha ukuthi siphosisile ngokubuza intombi ukuba iyamazi na
umfana?

NYANISO: Aniphosisanga nakancinane Bhele, nenze imfanelo, ndive kakuhle
Bhele, lithi elam silapha asizanga ntombini size ngentombi. Loo nto
ithethe ukuthi kuseyimfanelo ukuba mayivelelwe, kodwa ke iziggibo
zethu zingenakho ukungandwa vyiyo kuba izelwe, iphantsi
komthetho  wabazali. Ngabo ababonayo amabakwenze
ngomntwana wabo.

10

15

MACEBO: Hayi ke uyavakala Hlubi. Mawethu phendulani nanga amadoda eze
kuni, wanikeni izwi. 20

NZONDELELO: Hayi mna ngokwam andiboni sizathu esibanga amaHIubi ukuba
singawaniki zwi, kuba eneneni umzi lo andululwa nguwo siyawazi.

MACEBO: Hayi ke, maHIlubi lo mzi wamaBhele uyanamkela kodwa ke phambi
kokuba niphume nise ingxelo ...

15.1 Xela ukuba ahlangene ngantoni amaHlubi namaBhele ngale mini

ikwisicatshulwa. (2)

15.2 Nggina ukuba uThobeka waba ngumfazi wamaHIlubi ngokwenjongo

kaNyaniso. (2)
15.3 Chaza umahluko kwindlela uMthetho noZwilakhe abatolika ngayo isiko

lokubonela. (2)
15.4 Chaza ukuba ukwahlulelana kwamaxesha ezimbalini kuyiphembelele

njani impixano kule drama. (2)
15.5 Kusisiggebelo njani ukucelwa kobuhlobo ngamaHIlubi emaBheleni? (2)
15.6 Xela udidi lwabantu olunokuzuza ngokufunda le ncwadi yedrama. Xhasa

impendulo yakho. 3)

ISICATSHULWA J

GUGULETHU:  Okokoko lathi lahloma. Zifika nje iindudumo andisaseli.

JAJI: Andikuva, utheth' ukuthini ngokuhloma nangeendudumo?

GUGULETHU:  Nditheth' ukuthi okokoko ubawo wathi wandinyanzela ngentombi
kaMcothama, andizange ndibufake. Zisihla nje izigigaba andisaseli.

JAJI: Ziphi izigigaba? 5

GUGULETHU:  Ukutshatiswa kwam ndingathandi, ukufa kwentanga yam uMzamo;
ukufa komfazi wam ngenxa kabawo, kude kuze kuba sekufeni
kukaThobeka nentsapho yakhe.

JAJI: O, wawunomnye umfazi owawunaye?

GUGULETHU: Ewe kaloku oyena mfazi ndandisekelwe yena nguThixo, olona 10
bambo Iwam, intombi kaLangeni.

JAJI: Gugulethu khawukhe ubalise imbali yokwenza kwakho eli sikizi,
ugale phantsi.

GUGULETHU:  Mhlekazi okokoko ndathi ndatshatiswa nentombi kaMcothama
ndingayifuni andizange ndikubone ukonwaba emhlabeni. Yasoloko 15
indidla le nto ngalo lonke ixesha. Zagenggeleka iintsuku zazal' iiveki
iiveki zazal' iinyanga, iinyanga zazal' iminyaka. Ndithe ndikuyo le
ntlungu, sendabaleka ekhaya ndaya kuba seMthatha ndabona
kugaleleka uThobeka apho eMthatha, into leyo eyatsho ndakhohlwa
nayeyona nto mandiyenze, kwathi mandizibulale. Ndiphumile ngalo 20
olo rhatya lokufika kukaThobeka ngeenjongo zokuba ndiye
kuzeyelisela eMthatha emlanjeni litshabalale igama lam emhlabeni
kungabuye kuphinde kubekho nto ithetheka ngam. Ndifike ndahlala
eludongweni lomlambo uMthatha ndisezingcingeni. Ndifikelele
kwingcinga yokuba ukuzeyelisela akusayi kucima gama lam 25

uThobeka esaphila, ngoko ke manditshabalalise yena nosapho
lwakhe kugala.

15.7 Xela isizathu sokuba uGugulethu athi wanyanzeliswa nguyise ngentombi
kaMcothama. (2)
15.8 Chaza ukuba iindudumo zikuliphi inganaba lesakhiwo sebali kulo mdlalo. (2)

15.9 Xela zibeziBINI izigigaba abhekisa kuzo uGugulethu ezikulo mdlalo
ngaphandle kwezi azixelileyo kwisicatshulwa. (2)

15.10 Caphula isigama esisetyenziswe ngeenjongo zokutyhila ukuba lide ithuba
engonwabanga uGugulethu. (2)

15.11 Nggina ukuba isigqibo asithathileyo uGugulethu esinomgca ngaphantsi kwesi
sicatshulwa simkhokelele kwantshabalalo. (2)

15.12 Ucinga ukuba umbhali uphumelele ukutyhila ingxaki yokutolikwa gwenxa

kwesiko nguZwilakhe kule drama? Xhasa impendulo yakho. (2)
[25]

UMBUZO 16: UMBUZO OSISINCOKO SONCWADI

INDLAL'INAMANYALA — M Lamati

Indlala

ibe nezighamo ezibi

kule drama. Nggina olu luvo ngokubhekiselele

kuMamQhinebe noMaghikizane.

DBE/2021

Ubude bempendulo ecwangciswe ngokukuko mabube ngamagama angama-340-390. [25]

UMBUZO 17: UMBUZO OMFUTSHANE

INDLAL'INAMANYALA — M Lamati

Funda ezi zicatshulwa zoncwadi zilandelayo, wandule ukuphendula imibuzo

elandelayo.

ISICATSHULWA K

(Kusemini ezilalini, emzini kaMaGatyeni. Kuhleli uMamQhinebe noMaGatyeni. Bathi

besahleli, kuthi ggi mganyana uNondlela evela esikolweni.)

MAMQHINEBE: Kanti ke Gatyeni ingathi ngowungazihluphi ngomntu ongasafuni
kuthandazelwa.

MAGATYENI: Awu watsho Qhinebe? Selukuphelele olo hlobo na ukholo mfazi? 5

MAMQHINEBE: Ungandithandazela njani mna, usahlulwa kukuzithandazela wena
ngokwakho?

MAGATYENI: Inene, bendingazi ukuba umntu ukhe aphindele ekugagadekeni
nokuba selekhule kangaka.

MAMQHINEBE: Akukho ndawo irhuga umrhaji ke apho MaGatyeni? Akukho ndawo 10
irhuga umrhaji apho?

MAGATYENI: Hay' uxolo Qhinebe. Noko asingede sifune ukukhuphana amehlo
ngento encinci kangaka.

MAMQHINEBE: Into endize ngayo apha MaGatyeni, njengokuba sele ndize kudibana
nokuthukwa nguwe nje, vyile ndinecebo eliya kusenza sibe 15
zezingawothiyo zona umlilo izityebi ezi.

MAGATYENI: Uthini na Qhinebe? Thina sibe zizityebi? Nazityebi, eziya zona
zingawothiyo nomlilo? Uthi andiphuphi kodwa?

MAMQHINEBE: Akuphuphi tu. Ungaphupha njani uhleli?

MAGATYENI: Ungazenzi iintsomi emini mfazi kuba uya kusuka uphume iimpondo, 20
ndiyakuxelela.

MAMQHINEBE: Asiyontsomi le ndikubalisela yona MaGatyeni. Siza kuphuma
aph'ezintwaleni, siphume kula matyotyombe ayeyethekayo
sihlala kuwo, siyokuhlala neengingi phaya eNorth Crest.

MAGATYENI: Khawuze nalo khe silive eli cebo lakho. 25

MAMQHINEBE: Ngapha kwaBhaca kukho umntu ofuna iintsana ezithengiswayo.

MAGATYENI: Hayi bo! Uthini na MamQhinebe?

MAMQHINEBE: Usana lulunye lishumi lamawaka eerandi mfazi.

17.1 Xela ukuba bahlangene ngantoni uMamQhinebe noMaGatyeni ngale mini

ikwisicatshulwa. (2)

17.2 Nggina ukuba Iwamphelela ukholo uMamQhinebe ngokwentetho kaMaGatyeni.  (2)

17.3 Chaza umahluko phakathi koMamQhinebe noSighiwu malunga nesinyobo. (2)

17.4 Chaza ukuba ukwahlulelana kwamaxesha ezimbalini kuyiphembelele njani
impixano kule drama. (2)

17.5 Tyhila isiggebelo esikwintetho kaMamQhinebe ebhalwe nggindilili. (2)

17.6 Xela udidi lwabantu olunokuzuza ngokufunda le ncwadi yedrama. Xhasa
impendulo yakho. 3)

KUNYE

ISICATSHULWA L

(Kungorhatya,ezilalini. Kungena uSighiwu, uSiphokazi noSirhezu, endlwini ehlala

uSighiwu kwaMamQhinebe.)

SIQHIWU: Imgwebile uMaghikizane la mantyi, ayimteketisanga nje.

SIRHEZU: Indincedile. Umthandazo wam uviwe yiNkosi. La ntothololo iya
kufela ejele. Ayisayikuze iphinde ibe sisiphazamiso phakathi 5
kothando Iwam noSiphokazi.

SIQHIWU: Ibe, Sirhezu ntanga, uphantse watshelwa zizicheku, ndiyakuxelela.

SIPHOKAZI: Asiyonyaniso ke leyo Sighiwu.

SIRHEZU: Eyona nyaniso yeyiphi?

SIPHOKAZI: Ewe, Ndiyavuma, uMaghikizane wayesele endihendile. Kodwa into 10
endandiyifuna kuye yimali gha. Uthando lwam noSirhezu lona
Ilwalungasokuze luye ndawo.

SIRHEZU: Ndibulela wena mna Sighiwu ntangam. Ndiyayiva le ithethwa
nguSiphokazi. Kodwa elaa xhego nalo alivalekanga loo mhlobo.
Belingazi kumvumela uSiphokazi ukuba makamane ukuya 15
kudimbaza imali nje kuphela phaya kulo, engayisebenzeli.

SIPHOKAZI: Ndicela siyiyeke le ncoko, kuba ke ingathi nizimisele ukuwanga
yonke into le, neningayaziyo.

SIRHEZU: Sighiwu ndiyakucela ntangam, ngomso ube ngomnye wamanggina,
siya kutshata kwaMantyi noSiphokazi. 20

SIPHOKAZI: Awu ke! Ungafikelela ezigqgibeni ezikhulu kangaka ngam,
ungaggithanga kum?

SIRHEZU: Okwesingaphi ukuggitha kuwe? Kanti umsesane lo wam usemnweni
wakho uthetha ntoni?

SIQHIWU: Ndiya kuba linggina emtshatweni wenu ngomso ntang'am 25
Yitshay'isaghuma, hleze kuvele omnye ukrebe esindasindeka yimali.
Tyhini! (Ekhupha incwadi esemvulophini epokothweni.) Uyazi ukuba
ndiphantse ndayilibala le leta?

SIPHOKAZI: Ubhalelwe zizinto zakho na wethu?

17.7 Xela isizathu sokuba kuthiwe uMaghikizane akateketiswanga ngumantyi

kwisigwebo sakhe. (2)

Chaza ukuba isigwebo sikaMaghikizane sikweliphi inganaba lesakhiwo sebali
kulo mdlalo.

Xela iindlela zibeMBINI ezimanyumnyezi zokunyoluka ezisetyenziswe kule
drama, ngaphandle kwexelwe kwisicatshulwa.

Caphula isigama esisetyenziswe ngeenjongo zokutyhila ukuba uSiphokazi
ayisamonwabisi le ncoko ingoMaghikizane.

Ngqgina ukuba isiggibo asithathileyo uSighiwu sokuxela uMaghikizane
simkhokelele kwimpumelelo.

Ucinga ukuba umbhali uphumelele ukutyhila ukuba kuyingxaki
ukusetyenziswa kwamacebo angekho mthethweni ukugxotha indlala? Xhasa
impendulo yakho.

AMANQAKU ECANDELO C:
AMANQAKU EWONKE:

Akuvumelekanga ukufotokopa eli phepha

(2)

(2)

(2)

(2)

(2)
[25]

